
Útdráttur 

Tóbaksnotkun er stór þáttur af tilveru fólks víða um heim. Margar rannsóknir síðustu 

áratuga hafa sýnt fram á skaðsemi tóbaksneyslu og eru afleiðingar hennar eitt stærsta 

sjálfskapaða heilbrigðisvandamál í heiminum í dag. Með áhrifaríkastu leiðum til að draga 

úr tóbaksnotkun er að hækka verðið á tóbaki. Á Íslandi hafa miklar verðbreytingar verið 

á tóbaki undanfarin ár. Markmið þessarar rannsóknar var að kanna viðbrögð neytenda 

við verðbreytingum á íslenskum tóbaksmarkaði eftir efnahagshrun 2008 og næmni 

eftirspurnar eftir tóbaki við sömu breytingum. Einnig að athuga hvernig tóbakssala 

myndi þróast ef Íslendingar höguðu neyslu sinni líkt og neytendur í öðrum löndum. 

Rýnt var í raunverðsþróun tóbaks sem og sölutölur þess. Verðteygni tóbaks var 

reiknuð út fyrir tímabil 2008 til 2013 og niðurstöðurnar bornar saman við niðurstöður 

rannsóknar Nguyen, Rosenqvist og Pekurinen frá árinu 2012. Verðteygni úr rannsókn 

þeirra var síðan notuð til þess að spá fyrir um söluþróun á Íslandi. 

Niðurstöður sýna að efnahagshrunið 2008 hefur haft mikil áhrif á tóbaksmarkaðinn á 

Íslandi með þeim afleiðingum að tóbakið er að jafnaði næmara fyrir verðbreytingum 

heldur en það var fyrir hrun. Sala sígarettna drógst saman um 33% eftir efnahagshrunið, 

sala reyktóbaks nær tvöfaldaðist og sala neftóbaks jókst um rúm 40%. Þróun sölu 

neftóbaks tók viðsnúning árið 2012 og dróst saman um samtals 13% á árunum 2012 og 

2013. Neytendur sígarettna og neftóbaks brugðust hlutfallslega minna við en sem nam 

verðbreytingum þar sem við 10% verðhækkun dró úr sölu sígarettna um 8,5% og 

neftóbaks um 2%. Neytendur reyktóbaks brugðust nánast jafn mikið við og sem nam 

verðbreytingum með verðteygni 0,97. Reyktóbak virðist vera staðgönguvara sígarettna 

með verðvíxlteygni 2,40 en neftóbak staðgönguvara sígarettna (1,00) og reyktóbaks 

(0,41). Höfðu Íslendingar hagað neyslu sinni líkt og neytendur í öðrum evrópskum 

löndum, myndi draga mun minna úr sölu sígarettna, en sala reyktóbaks og neftóbaks 

myndi dragast saman í stað þess að aukast.  

Með tóbaksvarnaraðgerðum, öðrum en verðbreytingum, er mikilvægt að leggja 

einkum áherslu á neftóbak, þar sem ungt fólk sækist fremur í það. Með tilliti til 

þróunnar tóbaksneyslu er augljóst að slíkar aðgerðir eru nauðsynlegar hér á landi.  

1 Inngangur 

Vitneskja um skaðsemi tóbaksnotkunar hefur lengi verið til staðar víða um heim. Margar 

rannsóknir hafa sýnt fram á að tóbaksneysla eykur verulega líkurnar á alvarlegum 

sjúkdómum svo sem krabbameini, hjarta- og æðasjúkdómum og lungnasjúkdómum. 

Afleiðingar tóbaksnotkunnar eru eitt stærsta sjálfskapaða heilbrigðisvandamál í 

heiminum í dag. Samkvæmt niðurstöðum Hjartaverndar árið 2004 eru reykingar í hópi 

helstu áhættuþátta hjarta- og æðasjúkdóma á Íslandi. Reykingar geta aukið dánarlíkur 

verulega en árið 2004 var fimmta hvert dauðsfall af völdum þeirra (Hjartavernd, 2004).  

Reykingar eru ekki einungis skaðlegar reykingamönnum heldur einnig þeim sem ekki 

reykja. Vitað er að óbeinar reykingar (e. involuntary smoking) valda lungnakrabbameini, 

en niðurstöður úr líffræðilegri rannsókn Alþjóðlegu rannsóknarstofnunarinnar í 

krabbameinsfræðum (IARC) frá árinu 2004 sýna að svipað magn af krabbameinsvaldandi 

efnum úr tóbaksreyk mælist í þvagi reykingafólks og þeirra sem verða fyrir óbeinum 

reykingum. Þrátt fyrir aukna þekkingu og vitneskju um skaðleg áhrif tóbaksnotkunar, er 

neysla tóbaks enn þann dag í dag stór þáttur af tilveru okkar. 

Tóbaksnotkun fylgir mikill kostnaður fyrir neytendur og ekki síst samfélagið í heild 

sinni. Til að mynda var kostnaður samfélagsins vegna reykinga á Íslandi árið 2000 

metinn sem 39,7 milljarðar króna á verðlagi ársins 2013 (Þóra Helgadóttir, 2003). Til 

samanburðar voru tekjur ríkissjóðs af allri tóbakssölu um 5,5 milljarða króna árið 2013 

(ÁTVR, 2014). Það kemur því ekki á óvart að stjórnvöld leiti allra mögulegra úrræða til 

þess að draga úr tóbaksnotkun og skaðlegum áhrifum hennar.  

Erlendar rannsóknir hafa sýnt fram á að með áhrifaríkastu leiðum til að draga úr 

tóbaksnotkun er að hækka verðið á tóbaki. Þrátt fyrir að tóbak sé frábrugðið öðrum 

vörum vegna skaðlegra áhrifa og ávanabindandi eðlis þess, þá er eftirspurn eftir tóbaki 

háð breytingum í verði, eins og á við um aðrar vörur.  

Á Íslandi hafa miklar skattahækkanir verið á tóbaki frá árinu 2008, með þeim 

afleiðingum að tóbaksverð hefur margfaldast á þessu tímabili. Tekjur ríkissjóðs af 

tóbakssölu hafa aukist um tæp 40% þrátt fyrir auknar álögur og því er talið að 



 

10 

skattaáhrifin á neyslu séu vanmetin og að verðbreytingar hafi lítil áhrif á neytandann 

(„Áhrif skattahækkana“, 2011). Til þess að deila um slíkt þarf að vita næmni neytenda 

við verðbreytingum á tilteknum markaði. 

Grundvallarlögmál hagfræðinnar er niðurhallandi eftirspurnarkúrfa sem lýsir 

neikvæðu sambandi verðs og magns. Þegar verð hækkar minnkar eftirspurn og öfugt. Á 

20. öldinni héldu margir því fram að tóbaksnotkun væri undanskilin þessum lögum og að 

ávanabindandi neyslu væri ekki hægt að meta með hefðbundnum 

hagrannsóknaraðferðum. Hins vegar benda flestar rannsóknir til þess að um greinilegt 

samband sé þar að ræða, að eftirspurn eftir sígarettum og öðru tóbaki sé háð 

breytingum í verði og öðrum þáttum, þ.e. þegar verð á tóbaki hækkar minnkar 

eftirspurn og þar með neysla á tóbaki. Þá benda rannsóknir til þess að verðbreytingar 

einar og sér hafa að einhverju leyti áhrif á eftirspurn eftir tóbaki þó svo að þær séu ekki 

eini áhrifaþátturinn. Margar rannsóknir hafa verið framkvæmdar víða um heim síðustu 

áratugi með ólíkum matsaðferðum og gefa flestar þeirra mjög svipaðar niðurstöður. 

Almennt er talað um að verðteygni eftirspurnar eftir tóbaki sé á bilinu -0,14 og -1,23, en 

flest mælist þó á frekar þröngu bili eða -0,3 til -0,5 (Chaloupka, 1999). Þetta bendir til 

þess að verðteygnin sé lítil sem þýðir að neytendur bregðist hlutfallslega minna við sem 

nemur verðbreytingum og seljendur geti því aukið tekjur sínar með verðhækkunum.  

 

1.1 Markmið 

Markmið ritgerðarinnar er að kanna viðbrögð neytenda við verðbreytingum á íslenskum 

tóbaksmarkaði, þá sérstaklega eftir efnahagshrun 2008. Einnig að athuga hversu næm 

eftirspurn eftir tóbaki er við verðbreytingum á Íslandi, en eftir minni bestu vitneskju 

hefur næmni eftirspurnar eftir tóbaki hingað til ekki verið rannsökuð hér á landi. Til þess 

verður rýnt í þróun raunverðs nokkurra tóbaksvara sem og heildarsölutölur fyrir hverja 

tóbakstegund fyrir sig. Þá verður verðteygni eftirspurnar reiknuð út fyrir tímabilið 2008 

til 2013. Að lokum verða niðurstöðurnar bornar saman við niðurstöður úr rannsókn 

Nguyen, Rosenqvist og Pekurinen frá árinu 2012, og verðteygni úr þeirra rannsókn 

verður notuð til að spá fyrir um þróun tóbakssölu ef Íslendingar höguðu neyslu sinni líkt 

og neytendur í öðrum löndum.  

Þess má vænta að verðhækkanir hafi neikvæð áhrif á eftirspurn eftir tóbaksvörum, 

bæði sígarettum sem og öðru tóbaki, og að efnahagshrunið hafi meiri áhrif á neytendur 

en ella. Leitast verður við að svara eftirfarandi rannsóknarspurningum: 

 Hver voru viðbrögð neytenda við verðbreytingum á tóbaksmarkaði eftir 
efnahagshrunið 2008? 

 Hversu næm er eftirspurn eftir tóbaki við verðbreytingunum? 

 Hvernig myndi tóbakssala þróast hér á landi ef Íslendingar höguðu neyslu 
sinni líkt og neytendur í öðrum löndum? 

 

1.2 Uppbygging ritgerðar 

Ritgerðin hefst á fræðilegri umfjöllun um eftirspurn og eftirspurnarteygni. Farið verður 

yfir reikniaðferðir á mismunandi tegundum teygni og túlkun á mögulegum útreiknuðum 

gildum þess. Því næst verður lauslega fjallað um þætti sem geta haft áhrif á teygni 

eftirspurnar og þeim áhrifum lýst. 

Í þriðja kafla verður farið yfir helstu erlendu rannsóknir, þar sem áhrif verðbreytinga 

auk annarra breyta á eftirspurn eftir tóbaki hafa verið metin. Jafnframt verður fjallað um 

þær empírisku aðferðir sem vísindamenn hafa notast við til þess að meta áhrifin og 

niðurstöður úr þessum rannsóknum verða kynntar.  

Um sögulega þróun tóbaksneyslu á Íslandi verður fjallað í kafla 4. Þá verður farið yfir 

helstu forvarnaraðgerðir sem hafa verið framkvæmdar hér á landi og árangur af þeim. 

Því næst verður starfsemi Áfengis- og tóbaksverslunar ríkisins kynnt stuttlega og fjallað 

um þróun raunverðs tóbaks og tóbaksgjalda í samanburði við vísitölu neysluverðs. Þar 

að auki verður tóbakssala rakin aftur til árs 1996 og skoðuð með tilliti til breytinga á 

tóbaksgjöldum. Að lokum verður rýnt í þróun kaupmáttar ráðstöfunartekna. 

Í fimmta kafla verður farið yfir niðurstöður ritgerðarinnar. Túlkaðar verða magn- og 

verðvísitölur og verðteygni eftirspurnar tóbakstegunda. Niðurstöðurnar verða bornar 

saman við niðurstöður úr rannsókn Nguyen o.fl. Að lokum verður fjallað um hvernig 

tóbakssala myndi þróast ef Íslendingar höguðu neyslu sinni líkt og neytendur í öðrum 

löndum. 

Ályktanir af niðurstöðum ritgerðarinnar verða dregnar saman í sjötta kafla. 

2 Fræðilegur bakgrunnur 

Eitt grundvallarhugtak hagfræðinnar er eftirspurnarlögmál (e. law of demand). Það 

útskýrir hvernig neytendur haga sér á markaði og bregðast við ýmsum breytingum. 

Eftirspurn er vilji og geta neytenda til að kaupa vörur á ákveðnu verði á ákveðnum tíma. 

Samkvæmt eftirspurnarlögmáli er neikvætt samband milli verðs vöru og eftirspurnar 

þessarar vöru, að öllu öðru óbreyttu (l. ceteris paribus). Þetta þýðir að eftirspurn eftir 

vöru minnkar þegar verð hennar hækkar og öfugt. Stærðfræðilega má rita lögmálið á 

eftirfarandi hátt: 

)( xx PfQ  ,                                                          (1) 

þar sem xQ
 er eftirspurn eftir vöru x, xP

 er verð vöru x og f  lýsir sambandi verðs og 

eftirspurnar. Sambandið er mjög sterkt en auk verðs geta margir aðrir þættir haft áhrif á 

eftirspurn. Þá má nefna tekjur, verð á stuðnings- og staðgönguvörum, smekkur 

neytenda, markaðssetning, gæði vöru, tískusveiflur, væntingar neytenda og fjöldi 

kaupenda (Mankiw, 2004).  

Eftirspurnarlögmálið er leitt af kenningu um val neytenda þar sem neytendur standa 

frammi fyrir vali og taka ákvarðarnir um hvaða vörur þeir velja fram fyrir aðrar og hvaða 

magn af þessum vörum þeir vilja kaupa, með tilliti til verðs vara og tekna sinna sem 

takmarkar magnið sem þeir geta keypt. Í kenningunni er gert ráð fyrir að neytendur hafi 

hver sinn smekk og geti ákveðið hvaða vörur gefa þeim mesta ánægju og sýnt er fram á 

val þeirra með nytjafalli. Með þessum ákvörðunum velja neytendur þá samsetningu vara 

sem hámarkar nytjar þeirra miðað við takmörkin (Mankiw, 2004). 

 

2.1 Teygni eftirspurnar (e. Elasticity of demand) 

Með vitneskju um að verðbreytingar hafi áhrif á eftirspurn, viljum við vita hversu næm 

eftirspurn er fyrir verðbreytingum, m.ö.o. hversu mikið hún breytist. Algengasti 

mælikvarði til þess er kallað teygni (e. elasticity). Teygni eftirspurnar mælir viðbrögð 

neytenda við breytingum á verði, tekjum og verðbreytingum á öðrum vörum, og lýsir 

hversu viðkvæm eftirspurnin er fyrir þessum breytingum. Verðteygni eftirspurnar (e. 

price elasticity of demand) er mælikvarði á það hversu mikið eftirspurn eftir vöru 

breytist þegar verð hennar breytist. Það getur því verið mjög gagnlegt fyrir fyrirtæki og 

stjórnvöld að vita verðteygni eftirspurnar. Verðteygnin er reiknuð með því að finna 

hlutfallið á milli hlutfallslegrar magnbreytingar og hlutfallslegrar verðbreytingar, eins og 

jafna 2 sýnir. Útreiknaða gildi segir okkur hversu mikið eftirspurn breytist hlutfallslega 

þegar verð hækkar um 1%. Neikvæð verðteygni þýðir að annað hvort dregur 

verðhækkun úr eftirspurn eða að eftirspurn eykst þegar verð lækkar (Mankiw, 2004; 

Perloff, 2007). 

 

(2) 

Önnur tegund af teygni er tekjuteygni eftirspurnar (e. income elasticity of demand). 

Tekjuteygni lýsir því hvernig eftirspurn eftir vöru breytist þegar tekjur neytenda 

breytast. Sjá má í jöfnu 3 að tekjuteygni eftirspurnar er reiknuð með því að finna 

hlutfallið á milli hlutfallslegrar magnbreytingar og hlutfallslegrar breytingar á tekjum. 

Útreiknaða gildi segir okkur hversu mikið eftirspurn breytist hlutfallslega þegar tekjur 

aukast um 1%. Jákvæð tekjuteygni þýðir að aukning í tekjum eykur eftirspurn (Mankiw, 

2004; Perloff, 2007). 

 

(3) 

Víxlteygni eftirspurnar (e. cross-elasticity of demand) eða krossteygni eins og hún er 

oft kölluð á íslensku, er mælikvarði á það hversu mikið eftirspurn eftir tiltekinni vöru 

breytist við verðbreytingum á annarri vöru. Verðvíxlteygni eftirspurnar er reiknuð með 

því að finna hlutfallið á milli hlutfallslegrar magnbreytingar á vöru 2 og hlutfallslegrar 

verðbreytingar á vöru 1, eins og sjá má í jöfnu 4. Jákvæð verðvíxlteygni þýðir að þegar 

verð á vöru 1 hækkar eykst eftirspurn eftir vöru 2. Vörurnar tvær eru þá sagðar að vera 

staðgönguvörur. Sem dæmi um slíkar vörur má t.d. nefna sígarettur og reyktóbak. Hins 

vegar þýðir neikvæð verðvíxlteygni að keypt er minna af vöru 2 þegar verð vöru 1 

hækkar. Þá er um stuðningsvörur að ræða og dæmi um slíkar vörur er pípa og píputóbak 

(Mankiw, 2004; Perloff, 2007). 

Eftirspurn getur verið mismunandi teygin eins og sjá má á Mynd 1. Eftirspurn er sögð 

vera fullkomlega teygin (e. perfectly elastic) þegar verðbreytingar leiða til þess að 

eftirspurt magn breytist óendanlega mikið og útreiknaða gildið stefnir á óendanlegt. 

Þegar eftirspurn bregst verulega við og er því næmt fyrir verðbreytingum, er talað um 

teygna (e. relatively elastic) eftirspurn og þá er gildið stærra en 1. Ef teygnin er 1, þá er 

teygnin kölluð einingateygni (e. unit elastic) eða hlutlaus, og eftirspurn breytist 

hlutfallslega jafnmikið og verð. Þegar eftirspurn er með litla teygni er talað um óteygna 

(e. relatively inelastic) eftirspurn. Neytendur bregðast hlutfallslega minna við 

verðbreytingum og útreiknaða gildið fellur á bilinu 0 til 1. Að lokum er eftirspurn sögð 

vera fullkomlega óteygin (e. perfectly inelastic) þegar hún tekur gildi 0 eða mjög nálægt 

núlli. Þá hafa verðbreytingar nánast engin áhrif á neytendur og eftirspurn er því óháð 

verði (Mankiw, 2004; Perloff, 2007). 

 

Mynd 1. Eftirspurnarfall og verðteygni. 

Verð 

Magn 

Einingateygni (ε = 1) 

Fullkomlega teygin eftirspurn (ε = ∞) 

Teygin eftirspurn (ε > 1) 

Óteygin eftirspurn (ε < 1) 

Fullkomlega óteygin eftirspurn (ε = 0) 

2.2 Þættir sem hafa áhrif á teygni eftirspurnar 

Mismunandi tegundir af vörum hafa ólík áhrif á hegðun neytenda þegar tekjur þeirra 

breytast og því getur verið gott að vita um hvernig vörur sé að ræða. Vörur má flokka í 

þrjár tegundir, þ.e. venjulegar vörur, óæðri vörur og lúxusvörur. Venjulegar vörur (e. 

normal good) eru vörur sem spurt er meira eftir þegar tekjur neytenda aukast og öfugt, 

án þess að verð breytist. Dæmi um slíkar vörur eru matvörur, föt og rafmagn. Aftur á 

móti minnkar eftirspurn eftir óæðri vörum (e. inferior good) þegar tekjur aukast og eykst 

þegar tekjur lækka. Ódýrari matur og föt, eru dæmi um óæðri vörur. Venjulegar vörur 

hafa að jafnaði lága tekjuteygni en lúxus vörur háa tekjuteygni (Mankiw, 2004). 

Því nauðsynlegri sem vörur eru fyrir neytandann því óteygnari er eftirspurn eftir 

þeim. Neytendur kaupa nauðsynlegar vörur, t.d. einstaklingur með sykursýki kaupir 

insúlin, óháð verði. Aftur á móti er eftirspurn eftir lúxusvörum mjög teygin og verðið 

skiptir okkur meira máli. Vörur sem upprunanlega teljast ekki vera nauðsynlegar geta 

orðið að nauðsynlegum vörum fyrir þá sem eru vanir eða háðir neyslu þeirra. Tóbak er 

einmitt gott dæmi um þetta. Þeir sem neyta tóbaks daglega líta á það sem nauðsynlega 

vöru og kaupa það nánast óháð verði (Boundless, e.d.) 

Breytileiki verðteygni fer einnig eftir fjölda vörutegunda í flokki sem er til athugunnar, 

þar sem því fleiri sem vörutegundir eru því óteygnara mælist eftirspurn. Því  þ.e. 

framboði á staðgönguvörum. Með því að aðgreina vörutegundir verða mögulega fleiri 

staðgönguvörur í boði fyrir tilteknar vöru, og því fleiri sem staðgönguvörurnar eru því 

teygnari er eftirspurn eftir vörunni. Þá geta neytendur auðveldlega skipt á milli vara þótt 

að verðbreytingin sé lítil. Þegar lítið er um staðgönguvörur er verðteygni eftirspurnar 

líkleg til að vera lág. Það skiptir einnig máli hversu stórum hluta tekna neytendur 

ráðstafa í tilteknar vörur, en því hærra sem hlutfallið er því teygnari er eftirspurnin, þar 

sem verðbreytingar hafa meiri áhrif á útgjöld neytenda (Mankiw, 2004).  

Verðteygni eftirspurnar er breytileg eftir lengd tímabils sem er til athugunar, þ.e. hún 

getur verið mismunandi eftir því hvort um lengri eða skemmri tímabil er að ræða. Til 

skemmri tíma getur verið erfitt að bregðast við og aðlagast verðbreytingum og þá er 

eftirspurn óteygnari. Aftur á móti er eftirspurn yfirleitt teygnari til lengri tíma vegna þess 

að neytendur geta aðlagast verðbreytingum og finna staðgönguvörur (Perloff, 2007). 

3 Aðferðafræði og niðurstöður helstu rannsókna 

Ríkisstjórnir víða um heim hafa lengi skattlagt sígarettur og aðrar tóbaksvörur. 

Tóbaksgjaldið hefur verið kennt við reglu Ramsey, sem segir að neysluskattar eigi að 

leggja á þær vörur sem eru með tiltölulega óteygna eftirspurn, til þess að lágmarka 

velferðarkostnað af skattlagningu. Margar þjóðir hafa hækkað tóbaksgjaldið með von 

um að draga úr tóbaksneyslu. Með því að gera ráð fyrir að neyslu fylgi samfélagslegur 

kostnaður, byggja þessar hækkanir á hugmyndinni um að tóbaksneytendur ættu sjálfir 

að bera fullan kostnað af þeirra neyslu og er þá tóbaksgjaldið „gjald notenda fyrir að 

reykja“. Þannig er tóbaksgjaldið hugsað sem hluti af lýðheilsustefnu. Skilvirkni 

skattahækkana fer eftir upplýsingum um áhrif skatta á neyslu og því er mikilvægt að vita 

hversu næm eftirspurn eftir tóbaki er við verðbreytingum (Chaloupka, 1999).  

Með rannsóknum hefur verið sýnt fram á að eftirspurn eftir tóbaki sé háð verði þess 

og að hærra tóbaksverð hafi verulega dregið úr heildarneyslu á tóbaki. Þetta á ekki 

eingöngu við um heildarneyslu sem slíka heldur einnig um einstaklingsneyslu, t.d. 

einstaklingar sem reyktu fyrir verðhækkun reykja minna nú eða jafnvel hætta því alveg, 

og þeir sem hafa þegar hætt neyslu eru ólíklegri til að hefja hana á ný. Jha og Chaloupka 

(2000) og Gallet og List (2003) voru sammála um að hærri skattar á tóbak, þ.e. hærra 

tóbaksgjald, sé mjög áhrifarík leið til að draga úr tóbaksnotkun (Nguyen, Rosenqvist og 

Pekurinen, 2012)  

Sumar rannsóknir hafa notast við einstaklingsgögn úr stórum könnunum á meðan 

aðrar notuðust við uppsöfnuð heildargögn (e. aggregate data) og langsum gögn (e. 

longitudinal data). Sambærilegar niðurstöður fengust úr flestum þeirra. Vísindamenn 

sem notuðu einstaklingsgögn, gátu aðskilið áhrifin sem verð hefur á algengi (e. 

prevalence) reykinga og skilyrta eftirspurn frá áhrifum á fjölda reyktra sígarettna, og 

þannig metið áhrifin í sitt hvoru lagi. Þá er ályktað að um helmingur verðáhrifa er á 

algengi reykinga og skilyrta eftirspurn sem endurspeglar það að færri unglingar byrji að 

reykja og fleiri núverandi reykingarmenn hætti. Árið 1998 fengu Farrelly og félagar þær 

niðurstöður fyrir bandarísk einstaklingsgögn fyrir tímabil 1976 til 1993 að algengi 

eftirspurnar (e. prevalence elasticity) mældist -0,15, teygni skilyrtar eftirspurnar (e. 

conditional demand elasticity) var -0,10 og teygni heildareftirspurnar (e. total demand 

elasticity) var -0,25 (Chaloupka, 1999). Til samanburðar könnuðu Wasserman, Manning, 

Newhouse og Winkler (1991) áhrif skatta og reykingabanns á almannafæri á eftirspurn 

fullorðinna og unglinga eftir sígarettum í Bandaríkjunum. Í ljós kom að verðteygni 

eftirspurnar fullorðinna breyttist á fimmtán ára tímabili og mældist +0,06 árið 1970 og -

0,23 árið 1985. Niðurstöður þeirra voru lægri en flestir höfðu fengið í fyrri rannsóknum. 

Verðteygni eftirspurnar unglinga var þó ekki tölfræðilega frábrugðin verðteygni 

fullorðinna. Að auki hafði bannið mikil áhrif á eftirspurn bæði fullorðinna og unglinga, en 

algengi eftirspurnar fyrir fullorðna árið 1985 mældist -0,17 og teygni skilyrtrar 

eftirspurnar -0,09 (Wasserman, Manning, Newhouse og Winkler, 1991) 

Í rannsóknum sínum með langsum gögn árið 1999 ályktuðu Tauras og Chaloupka að 

ungt fólk (e. young adults) væru miklu viðkvæmari fyrir verðbreytingum heldur en 

fullorðnir, með meðal heildarverðteygni (e. total price elasticity) -0,791, og að langtíma 

áhrif af viðvarandi verðhækkunum væru meiri en skammtímaáhrifin. Þeir héldu því 

einnig fram að hærra verð á sígarettum yki mjög líkurnar á því að ungt fólk hætti að 

reykja. Við 10% viðvarandi verðhækkun á föstu verðlagi jukust líkurnar á því að hætta að 

reykja um 11% hjá ungum körlum og 12% hjá ungum konum (Tauras og Chaloupka, 

1999). 

Tóbaksverð virðist einnig hafa áhrif á eftirspurn eftir ólöglegum fíkniefnum, eins og 

t.d. marijúana. Andstæðingar tóbaksskatta rökræða oft um það að tóbak og marijúana 

séu staðgönguvörur, þannig að hátt tóbaksverð hvetji til notkunar á marijúana. Hins 

vegar horfa margir sérfræðingar fíkniefnaneyslu á tóbak sem „gateway drug“ og vilja 

með því meina að ungt fólk sé líklegt til að prófa einnig önnur skaðleg efni samhliða 

reykingum. Flestar rannsóknir falla að þessari skoðun og hafa sýnt fram á að lægra verð 

á sígarettum stuðli að aukinni neyslu á marijúana. Með öðrum orðum virðist sem svo að 

tóbak og marijúana séu stuðningsvörur frekar en staðgönguvörur (Mankiw, 2004). 

Niðurstöður frá tiltölulega nýju sviði hegðunarhagfræði (e.behavioral economics) eru 

í samræmi við niðurstöður sem áður fengust með tölfræðilegum aðferðum. Þessar 

rannsóknir kanna verðáhrif á sjálfstjórn með ávanabindandi efnum á rannsóknarstofu 

(e. in a laboratory setting), þar sem verðið er skilgreint sem erfiði sem þarf til þess að 

geta fengið einn skammt af fíkniefni. Kostur við þessa nálgun er sá að vísindamenn geta 

rannsakað verðbreytingar mun víðara en með tölfræðilegum rannsóknum. Með 

aðferðum hegðunarhagfræðinnar hafa Bickel og Madden (1998) fengið mat á verðteygni 

eftirspurnar sem er í samræmi við verðteygni sem fæst með tölfræðilegum aðferðum. 

Áhugaverð niðurstaða með þessari nálgun er sú að verðteygni eftirspurnar eykst þegar 

verð hækkar (Chaloupka, 1999). 

Margar nýlegar rannsóknir hafa sérstaklega skoðað ávanabindandi eðli reykinga. Þá 

er neyslan talin ávanabindandi þegar aukning í neyslu síðasta tímabils leiðir til aukningu 

í núverandi neyslu, þar sem jaðarnyt núverandi neyslu eru aukin með neyslu síðasta 

tímabils. Þessar rannsóknir skiptast í tvo hópa: annars vegar þar sem horft er á 

reykingamenn sem skammsýna (e. myopic) og hins vegar sem skynsama (e. rational). 

Lykilatriði í þessum líkönum er að vegna fíknar koma áhrifin af varanlegum 

verðbreytingum ekki strax fram og langtíma verðteygnin er meiri en skammtíma 

teygnin. Aðalmunurinn er sá að í rannsóknum þar sem reykingamenn eru meðhöndlaðir 

sem skammsýnir er gert ráð fyrir því að þeir hundsi að öllu leyti þær afleiðingar sem 

núverandi ákvarðarnir geti haft í för með sér. Í þeim rannsóknum þar sem reykingamenn 

eru talin vera skynsamir er aftur á móti gert ráð fyrir því að þeir viti af eða í minnsta lagi 

geri sér grein fyrir mögulegum afleiðingum reykinga. Skammsýna fíknilíkan (e. myopic 

addiction model) er þróað af kenningum um óafturkræf eftirspurnaföll (e. irreversible 

demand functions), þar sem núverandi eftirspurn fer eftir fortíðarsamsetningum verðs 

og tekna, með þeirri forsendu að verðteygni eftirspurnar geti verið mismunandi eftir því 

hvort verð hækki eða lækki (t.d. Farrell, 1952). Young (1983) og Pekurinen (1989) 

notuðu hugtakið ósamhverfra viðbragða við verðbreytingum sígarettna í rannsóknum 

sínum á gögnum frá Bandaríkjunum og Finnlandi. Báðir komust þeir að þeirri niðurstöðu 

að verðlækkun hafði næstum helmingi meiri áhrif á eftirspurn heldur en verðhækkun 

gerði, sem þýðir að um ósamhverfu (e. assymetry) er að ræða (Chaloupka, 1999). 

Flestar útfærslur af skammsýna fíknilíkani byggja á vinnu þeirra Houthakker og Taylor 

(1966), en þeir settu upp eftirspurnarlíkan sem fall af „safni venja“ (e. „stock of habits) 

sem lýsa afskrifaðri summu allrar fortíðarneyslu. Mullahy (1985) notaði þessa nálgun á 

einstaklingsgögn frá 1979 National Health Interview Survey (NHIS) í Bandaríkjunum og 

ályktaði að reykingar séu ávanabindandi og að verð hafi veruleg áhrif á eftirspurn eftir 

sígarettum með heildarverðteygni með miðgildi -0,47. Niðurstöður hans eru í samræmi 

við aðrar svipaðar rannsóknir (Chaloupka, 1999).  

Becker, Grossman og Murphy notuðu skynsama fíknilíkan (e. rational addiction 

model) í sínum rannsóknum árið 1994 og ályktuðu að langtíma áhrifin af 

verðbreytingum væru meiri en skammtíma áhrifin. Skammtíma verðteygni mældist á 

bilinu -0.36 til -0.44 en langtíma verðteygni á bilinu -0.73 til -0.79 (Becker, Grossman og 

Murphy, 1994).  

Með nýjustu rannsóknum með áherslu á ávanabindandi eðli tóbaks og fíkn er 

rannsókn Nguyen, Rosenqvist og Pekurinen frá árinu 2012. Í rannsókn sinni skoða þeir 

þau áhrif sem tóbaksverð og forvarnir hafa á tóbaksnotkun í ellefu evrópskum löndum 

samtímis. Löndin sem um er að ræða eru Austuríki, Finnland, Frakkland, Þýskaland, 

Írland, Ítalía, Holland, Portúgal, Spánn og Bretland. Margar rannsóknir eru til þar sem 

uppsöfnuð heildargögn fyrir nokkur tímabil eru notuð og mismunandi 

hagrannsóknaraðferðum er beitt, en fáir hafa framkvæmt slíkar rannsóknir fyrir nokkur 

lönd samtímis. Nguyen o.fl. mátu verðteygni tóbaks og nokkra áhrifaþætti á eftirspurn 

og mátu hversu mikið er hægt að stjórna eftirspurn eftir nokkrum tegundum tóbaks 

með verði og öðrum forvarnar ráðstöfunum. Gögn sem þeir notuðu voru árlegar 

tímaraðir á bilinu 30-60 ára, misjafnt eftir löndum. Í öllum ellefu löndunum snerist 

rannsóknin um reykingar sígarettna, en þar að auki var neysla pípu- og reyktóbaks 

athuguð í Finnlandi og Hollandi og neftóbaks í Svíþjóð. Neysla á mann í öllum 

tóbaksflokkum var útskýrð með raunvirði tóbaks, ráðstöfunartekjum á mann og 

tóbaksforvarnarstuðlinum (TCS)1, sem mælir umfang framkvæmda í tóbaksvörnum í 

hverju landi. Þeir notuðu og báru saman niðurstöður úr fjórum líkönum: hefðbundna 

eftirspurnarlíkaninu (e. conventional demand model), skammsýna fíknilíkaninu (e. 

myopic addiction model), skynsama fíknilíkaninu (e. rational addiction model) og 

villuleiðréttingarlíkaninu (e. error correction model). Líkönin voru metin með tveggja 

þrepa aðferð minnstu kvaðrata (e. two-stage least squares eða 2SLS) og tveggja þrepa 

Engle-Granger aðferð (e. Engle-Granger two-step method).  

                                                      

1
 Tobacco Control Scale 

Helstu niðurstöður þeirra eru að verðteygni eftirspurnar eftir sígarettum var á bilinu  

-0,3 og -0,4 (þ.e. við 10% aukningu í raunverði sígarettna fækkar reykingum um 3-4%). 

Fyrir pípu- og reyktóbak í Finnlandi mældist verðteygni -0,43 og fyrir neftóbak í Svíþjóð   

-0,24. Pípu- og reyktóbak virðist vera staðgönguvara sígarettna í Finnlandi en 

verðvíxlteygnin mældist þar 1,73. Það þýðir að ef raunverð sígarettna hækkar um 10% 

leiðir það til 17,3% aukningar í neyslu á pípu- og reyktóbaki. Langtíma verðteygni 

eftirspurnar fyrir sígarettur var á bilinu -0,21 og -1,49 með algengasta gildi nálægt -1,0. 

Hærri ráðstöfunartekjur og aukin tóbaksneysla héldust í hendur. Flest gildi fyrir 

tekjuteygni voru á bilinu 0,10 og 0,60, með miðgildi á bilinu 0,30 og 0,40, sem þýðir að 

10% hækkun á ráðstöfunartekjum leiðir til 3-4% aukningar í reykingum. Hærri 

ráðstöfunartekjur voru aftur á móti tengdar við minni neyslu á pípu- og reyktóbaki í 

Finnlandi og Hollandi. Í flest öllum löndunum hafði tóbaksvarnarstuðullinn neikvæð áhrif 

á neyslu sígarettna eða við 10 stiga aukningu í tóbaksvarnarstuðlinum dró úr neyslu 

sígarettna um 2-3%. Stuðullinn hafði þó jákvæð áhrif á pípu- og reyktóbak sem og 

neftóbak, en báðar þessar niðurstöður voru nálægt núlli og ekki tölfræðilega 

marktækar. Með niðurstöðum sínum ályktuðu Nguyen o.fl. að skattahækkanir og aðrar 

tóbaksvarnir séu áhrifarík leið til að draga úr reykingum og að aðgerðir tóbaksvarna 

þurfi að auka áherslu á notkun annars tóbaks en ekki að einblína eingöngu á reykingar 

eins og gert er nú. Einnig bentu þeir á að til þess að koma í veg fyrir áhrif af auknum 

ráðstöfunartekjum á tóbaksnotkunina, þurfi að taka tillit til þróunnar á 

ráðstöfunartekjum við tóbaksforvarnargerð (Nguyen o.fl., 2012). 

Þrátt fyrir mismunandi tegundir gagna og ólíkar aðferðir sem fræðimenn hafa notast 

við gefa flestar þessar fjölmörgu rannsókna sambærilegar niðurstöður. Samkvæmt 

rannsóknum þessum er ljóst að verðteygni eftirspurnar er mismunandi milli landa og 

tímabila en er samt sem áður á frekar þröngu bili.  

4 Þróun tóbaksneyslu, gjalda og kaupmáttar á Íslandi 

4.1 Þróun tóbaksneyslu hér á landi 

Talið er að Íslendingar hafi fyrst kynnst tóbaki á 17. öld í gegnum erlenda sjómenn sem 

komu hingað til lands frá Evrópu. Það er vitað að á fjórða áratugi 17. aldar hafi 

Íslendingar þekkt bæði pípu og munntóbak. Munn- og neftóbaks hefur verið neytt mest 

af frá þeim tíma þar til um aldamótin 1900, en þá urðu sígarettur vinsælar hér á landi. 

Til að mynda reykti um helmingur íslenskra karlmanna eftir seinni heimsstyrjöldina (Þóra 

Helgadóttir, 2003). Á þeim tíma þótti afar fínt að reykja bæði meðal karla og kvenna um 

allan heim. Þá var lítil sem engin vitneskja um skaðsemi tóbaks og voru sígarettur mikið 

tískufyrirbæri og auglýstar sem slíkar. Í erlendum tóbaksauglýsingum var mjög vinsælt 

að nota m.a. börn og lækna til að sýna hve virðulegt og saklaust það var að reykja. Tvær 

gamlar auglýsingar frá 1946 (vinstri) og 1956 (hægri) eru sýndar á mynd 2. 

 

 

Mynd 2. Gamlar erlendar tóbaksauglýsingar. Heimild: Stanford School of Medicine. 

Reykt var á flestum stöðum, í bönkum, heilbrigðisstofnunum og sjónvarpssölum svo 

eitthvað sé nefnt. Það er ekki fyrr en komið er fram á tuttugustu öldina sem þekkingu 

okkar á skaðsemi tóbaksneyslu hefur fleygt fram og margar viðamiklar rannsóknir hafa 

verið gerðar. Sem dæmi má nefna rannsóknir Niels Dungal, prófessors í læknisfræði og 

formanns Krabbameinsfélags Reykjavíkur, sem tengdu lungnakrabbamein við reykingar. 

Voru niðurstöður hans með þeim fyrstu sem lýstu skaðsemi tóbaksins og birtust bæði í 

innlendum og erlendum læknatímaritum í kringum árið 1950. Í kjölfarið hefur 

meðvitund um skaðsemi tóbaksneyslu í samfélaginu aukist sem ýtti við stjórnvöldum til 

að taka á þessu vandamáli og forvarnir byrjuðu að fara af stað. Krabbameinsfélagið 

byrjaði að stunda fræðslustarf um land allt. Fræðslan fór einnig fram í tengslum við 

skólastarf þar sem þörfin var mikil, en um 1960 reykti annar hver drengur á aldrinum 12-

16 ára. Árið 1969 voru fyrstu lagaákvæði sett á Alþingi til að draga úr reykingum en þá 

birtust viðvaranir á sígarettupökkum og tóbaksauglýsingar voru bannaðar árið 1972 

(Sveinn Magnússon, 2012). Lög um tóbaksvarnir voru sett árið 1984. Þau voru síðan 

endurútgefin árið 2002 með síðari breytingum, en markmið laga þessara er að draga úr 

heilsutjóni og dauðsföllum af völdum tóbaks með því að minnka tóbaksneyslu og vernda 

fólk fyrir áhrifum tóbaksreyks. Mikið var hert á viðvörunum á tóbaksvörum, 

auglýsingabanni, aukinni fræðslu í skólum og fjölmiðlum, auk þess sem reyklaus svæði 

hafa verið stækkuð og margar stofnanir verið gerðar reyklausar svo sem skemmti- og 

veitingastaðir. Einnig var kveðið á um a.m.k. 0,9% af brúttósölu tóbaks eigi að renna í 

lýðheilsusjóð (Lög um tóbaksvarnir nr. 6/2002 og nr. 83/2006). Skattlagning hefur aukist 

á tóbaksvörum og sérstakt tóbaksgjald hefur verið innheimt frá árinu 1995. Árið 1997 

var bannað samkvæmt tilskipun Evrópusambandsins að flytja inn, framleiða og selja allt 

munntóbak og fínkornótt neftóbak, fyrir utan gamla íslenska neftóbakið því það telst 

vera gróft (Viðar Jensson, 2007).  

Mikill árangur hefur verið af tóbaksvarnastarfi á Íslandi og hefur dregið verulega úr 

reykingatíðni síðastlíðin 25 ár. Tíðni reykinga á Íslandi mælist nú hvað lægst meðal 

Evrópulanda, þó tóbaksnotkun sé enn stærsta dánarorsökin sem koma má í veg fyrir hér 

á landi (Sveinn Magnússon, 2012). Árlegar kannanir hafa verið framkvæmdar á umfangi 

reykinga Íslendinga á aldrinum 15-89 ára fyrir Embætti landlæknis2 frá árinu 1989 en 

                                                      

2
 Áður Lýðheilsustöð og Tóbaksvarnarráð. 

Capacent-Gallup hefur séð um þær framkvæmdir frá árinu 2004. Kannanirnar eru að 

meðaltali þrjár til fjórar á ári hverju og niðurstöðurnar birtar í einni ársskýrslu (Embætti 

landlæknis, 2014). Samkvæmt nýútgefinni skýrslu Capacent Gallup (2014) fyrir árið 2013 

er tíðni reykinga áfram á niðurleið hér á landi. Þessa þróun á tímabilinu 1987 til 2013 má 

sjá á mynd 3, en 32,5% sögðust reykja daglega árið 1987 og hlutfallið lækkaði niður í 

11,4% árið 2013. Á sama tíma jókst hlutfall þeirra sem hafa aldrei reykt úr 37,8% árið 

1987 í 47,1% árið 2013. Þar að auki voru þeir sem sögðust hafa hætt að reykja fyrir 

meira en ári 33,2% árið 2013 á móti 19,8% árið 1987.  

 

Mynd 3. Reykingavenjur Íslendinga 15-79 ára, 1987-2013. Heimild: Embætti landlæknis, Hagstofa 
Íslands. 

Menntun og fjölskyldutekjur skipta sköpum þegar kemur að tóbaksneyslu en mikill 

munur mælist á milli lítið menntaðra og tekjulága og þeirra sem meiri menntun og hærri 

tekjur hafa. Af þeim sem lokið hafa grunnskólaprófi sögðust 19,9% reykja daglega á 

árinu 2013 en einungis 7,8% þeirra sem lokið hafa háskólaprófi. Í lægsta tekjuhópi með 

250 þúsund króna í mánaðartekjur eða lægra sögðust 19,2% reykja daglega samanborið 

við 8,7% með 800-999 þúsund króna í tekjur á mánuði (Embætti landlæknis, 2014). 

Oftar en ella er átt við reykingar þegar talað er um tóbaksnotkun, enda hafa margar 

rannsóknir sýnt fram á skaðsemi reykinga og tóbaksreyks. Hins vegar hafa sjaldnar verið 

í umræðu þau áhrif sem reyklaust tóbak, eða munn og-neftóbak, hefur á heilsuna. 

Margir gera sér ekki grein fyrir því að magn nikótíns í munntóbaki getur verið margfalt 

meira en í reyktóbaki og verða neytendur því einnig mjög háðir notkun þess (Viðar 

Jensson, 2007). Því miður hefur þróun á neyslu munntóbaks hér á landi, þrátt fyrir bann, 

farið í þveröfuga átt við reykingar síðastliðinn áratug og neysla aukist verulega. 

Niðurstöður úr könnuninni benda til þess að neftóbakið hafi verið notað mest af ungu 

fólki, á aldrinum 18-19 ára og algengast er að íslenskt neftóbak sé tekið í vörina. 20,8% 

af þessum aldurshópi sögðust nota neftóbakið í vörina daglega, 5,4% nota það sjaldnar 

en daglega og 7,5% hafa áður notað en hætt því. Þessu til samanburðar sögðust 9,1% í 

hópnum á aldrinum 20-29 ára nota neftóbak í vörina daglega. 66,3% af 18-19 ára 

sögðust hafa aldrei notað tóbak í vörina samanborið við 96,3% af 40-49 ára (Capacent 

Gallup, 2014). Menntun og búseta hafa einnig áhrif á notkun neftóbaks. 6,8% þeirra sem 

búa á landsbyggðinni nota tóbakið í vörina daglega en aðeins 1,7% þeirra sem búsettir 

eru á höfuðborgarsvæðinu. Af þeim sem hafa einungis lokið grunnskólaprófi sögðust 

5,3% nota tóbak í vörina daglega en 2% neytenda með háskólapróf. Þegar athugað var 

eftir fjölskyldutekjum þá sögðust 4,7% þeirra sem eru með 250 þúsund króna í 

mánaðartekjur eða lægra nota neftóbak daglega en 4,4% af þeim sem eru með eina 

milljón króna eða meira í tekjur á mánuði (Capacent Gallup, 2014). 

 

4.2 Tóbaksgjöld og raunverð 

Áfengis- og tóbaksverslun ríkisins (ÁTVR) er fyrirtæki í eigu íslenska ríkisins sem sinnir 

meðal annars innkaupum, innflutningi og dreifingu á tóbaki auk framleiðslu á íslenska 

neftóbaki. Fyrirtækið hefur einnig einkaleyfi til að selja tóbak innan lands í heildsölu. 

Samkvæmt lögum um gjald af áfengi og tóbaki nr. 96/1995 skal greiða til ríkissjóðs 

sérstakt gjald, tóbaksgjald, af tóbaki sem flutt er hingað til lands eða framleitt er hér á 

landi. Tóbak telst vera sérhver vara sem inniheldur tóbaksjurtir (e. nicotiana). 

Tóbaksgjaldið sundurliðast í þrennt, þ.e. gjald fyrir sígarettur, gjald fyrir neftóbak og 

gjald fyrir annað tóbak. ÁTVR leggur á og innheimtir tóbaksgjaldið en fjárhæð gjaldsins 

fer eftir ákvæðum laga hverju sinni. Síðasta breytingin á gjaldinu var gerð í desember 

2013 og tók hún gildi í janúar 2014. Samkvæmt lögum um verslun með áfengi og tóbak 

frá árinu 2011 er heildsöluálagning á tóbak 18% og leggst á verð vöru að viðbættum 

öllum gjöldum fyrir utan virðisaukaskatt. Verðið á tóbaki á samkvæmt lögum að vera 

eins á öllu landinu (Lög um verslun með áfengi og tóbak nr. 86/2011). Önnur gjöld 

samkvæmt tollskrá fyrir árið 2014 sem leggjast á tóbak eru úrvinnslugjald á 

pappírsumbúðir kr. 15,00, úrvinnslugjald á plastumbúðir kr. 16,00 og virðisaukaskattur 

(VSK) 25,5%3. 

Tóbaksgjöld, ásamt öðrum gjöldum, stýra tóbaksverði að mestu leyti en breytingin 

virðist vera mis mikil eftir tegundum tóbaks. Á mynd 4 má sjá þróun á raunverði (e. real 

price) nokkurra tóbakstegunda á árunum 1996 til 2014.  

 

Mynd 4. Raunverðsþróun nokkurra tóbakstegunda 1996-2014. Heimild: Hagstofa Íslands. 

Ef horft er á tímabilið frá árinu 2008 sjást hækkanir í raunverði í nokkrum áberandi 

kippum. Raunverð allra tóbakstegunda hækkaði verulega árið 2009 og síðan aftur 2013. 

Raunverð neftóbaks hækkaði einnig töluvert árið 2012. Á heildina litið hefur pakki af 

Winston sígarettum hækkað um 87% í raunverði, Bagatello vindlar um 77%, Half and 

Half reyktóbak um 158% og neftóbak um 343%. Verðið hækkaði jafn og þétt á árunum 

1995 til 2008, en það er ekki fyrr en í lok árs 2008 sem við sjáum áberandi breytingar 

sem geta útskýrt þessar miklar verðhækkanir í heildina. Í september 2008 hrundi 

                                                      

3
 Tollskrárnúmer 2401-2403. 

íslenska bankakerfið og fljótlega eftir hrunið, nánar tiltekið 11. desember 2008, voru ný 

lög, m.a. breyting á lögum um gjald af áfengi og tóbaki, samþykkt á Alþingi sem tóku 

gildi strax næsta dag. Desember er frekar annasamur mánuður vegna hátíða með mikilli 

sölu á gjafavöru, matvöru, áfengi og ekki síst tóbaki, sem skilar sér í hærri tekjum til 

ríkissjóðs. Það að verðteygni eftirspurnar eftir tóbaki er talin vera lítil og áhrif 

verðhækkana á sölu þess því hlutfallslega minni, getur mögulega útskýrt þá ákvörðun 

stjórnvalda að bíða ekki fram yfir áramót með að hækka tóbaksgjöldin eins og venja er. 

Frá og með 2008 hafa tóbaksgjöldin verið hækkuð mjög mikið og hlutfallslega meira en 

á árunum þar á undan og hafa, eins og sjá má á mynd 5, greinilega tekið fram úr vísitölu 

neysluverðs. 

 

Mynd 5. Þróun tóbaksgjalda og vísitölu neysluverðs 2008-2014. (2008=100). Heimild: Áfengis- og 
tóbaksverslun ríkisins, Hagstofa Íslands. 

Vísitala neysluverðs hefur hækkað um 25% á meðan tóbaksgjöld fyrir sígarettur og 

öðru tóbaki voru hækkuð um 76% og gjöld fyrir neftóbak nær fimmfaldað á tímabilinu 

2008 til 2014. Til samanburðar voru tóbaksgjöldin fyrir sígarettur, annað tóbak og 

neftóbak hækkuð um tæp 13% frá árinu 1995, þegar lögin tóku fyrst gildi, og þar til 

2008. Tóbaksgjöldin voru hækkuð hlutfallslega jafn mikið á tímabilinu 2008 til 2012, en 

frá árinu 2012 hefur gjaldið fyrir neftóbakið rokið upp og nær fjórfaldast. Möguleg 

100 

150 

200 

250 

300 

350 

400 

450 

500 

des ´08 maí ´09 jan ´10 jan ´11 jan ´12 jan ´13 jan ´14 

Þróun tóbaksgjalda og vísitölu neysluverðs 2008-2014 

Vísitala Sígarettur og annað tóbak Neftóbak 



 

27 

skýring á þessu er m.a. tilkoma danskt neftóbaks „Lunda“ á íslenskan markað í 

september 2011. Í kjölfar hækkunar tóbaksgjalda frá árinu 2008 hefur raunvirði 

sígarettna og annars tóbaks aukist um 41% og neftóbaks um 291% eða fjórfaldast. 

Áhugavert er að dós af neftóbaki var um 36% ódýrari en sígarettupakki árið 1996 en árið 

2014 kostar hún 50% meira. 

 

4.3 Tóbakssala og gjöld 

Verðhækkanir hafa eflaust haft áhrif á eftirspurn eftir tóbaki og þar með sölu þess, þó 

þær séu líklega ekki eina ástæðan. Á mynd 6 má sjá hvernig sala tóbaks hefur þróast frá 

1996 til 2013.  

 

Mynd 6. Sala á tóbaki 1996-2013. Heimild: Áfengis- og tóbaksverslun ríkisins. 

Samkvæmt sölutölum ÁTVR voru 1.085.477 karton af sígarettum seld á árinu 2013. Á 

heildina litið hefur sala sígarettna verið á niðurleið og dregist saman um 41%, en á 

tímabili frá 2005 til 2008 jókst hún um 4%. Skýringin á þessari aukningu getur verið sú að 

á þessu tímabili var mikil uppsveifla í landinu sem knúði meiri neyslu, sem er í samræmi 

við niðurstöður erlendra rannsókna. Árið 2003 ályktaði Ruhm að í uppsveiflu verji menn 

minni tíma í heilsutengda hegðun4 og því geri góðæri mann veikan, eins og hann orðaði 

það. Hins vegar eftir 2008 dró úr sölu sígarettna töluvert eða um 33%, sem er í samræmi 

við niðurstöður úr rannsókn Ruhm frá árinu 2004 en það ár hélt hann því fram að fólk lifi 

heilsusamlegra lífi í niðursveiflu. Ásgeirsdóttir, Corman, Noonan, Ólafsdóttir og 

Reichman (2013) voru sammála Ruhm í þessari ályktun, en þær könnuðu áhrif af 

efnahagshruni 2008 á heilsutengda hegðun Íslendinga og ályktuðu að í kjölfar hrunsins 

dró úr heilsuspillandi hegðun, m.a. reykinga o.fl., til muna. Áhrifin á reykingar voru miklu 

sterkari en þau sem hafa áður verið sýnt fram á og mátti rekja þau að mestu leyti til 

verðhækkana. 

Svipað magn vindla seldist á árunum 1996 til 2004, eða að meðaltali um 12 þúsund 

stykki á ári hverju, en frá og með 2003 dróst sala saman um 45%. Vindlar eru reyktir í 

hófi og taldir vera lúxusvara. Verðbreytingar hafa mikil áhrif á eftirspurn þeirra þar sem 

lúxusvörur eru yfirleitt mjög háðar verði. Verðhækkanir skýra því samdrátt í sölu vindla. 

Árið 1996 seldust 11.403 kg af reyktóbaki á landinu en það hefur dregið úr sölu þess 

um 43% frá 1996 til 2008. Frá 2008 til 2013 hefur sala á reyktóbaki næstum tvöfaldast 

og á sama tíma dró úr sölu sígarettna um 33%, sem getur bent til staðgönguáhrifa. 

Sala neftóbaks hefur aukist verulega á þessu tímabili og náði hámarki árið 2011. Með 

tilkomu laga um reykingabann árið 2002 hafa líklega margir skipt reykingum út fyrir 

munn- og neftóbaksnotkun. Ekki spillti fyrir að neftóbakið var á þeim tíma með ódýrustu 

tóbaksvörum, eins og við sáum á mynd 4. Til að mynda voru 13.383 kg af neftóbaki seld 

árið 1996 en 30.231 kg árið 2011, þá hefur sala rúmlega tvöfaldast. Eftir 2011 hefur 

dregið úr sölu neftóbaks um 13% og með þessu áframhaldi virðist þróunin stefna á 

niðurleið. 

Lítum nú á sölutölur tóbaks samhliða gjöldum til að fá skýringu á breytingum tekna 

ríkissjóðs af tóbakssölu. Eins og áður kom fram voru tóbaksgjöldin hækkuð mun meira 

frá 2008 til 2013 en á árunum þar á undan og því skulum við skoða það tímabil 

sérstaklega. Breytingar tóbaksgjalda tóku gildi í byrjun hvers árs, fyrir utan árið 2008 og 

2009, eins og við sáum á mynd 5.  

                                                      

4
 Hugtak úr heilsuhagfræði 

Breytingar á tekjum ríkistjórnar við verðhækkannir þurfa ekki endilega að þýða að um 

tekjutap sé að ræða. Formúlan fyrir tekjurnar er magn margfaldað með verði, og því 

ráðast þær af teygni eftirspurnar. Ef teygni er lítil hafa verðbreytingar hlutfallslega minni 

áhrif á eftirspurn en sem nemur verðbreytingum, neytendur kaupa aðeins minna magn 

á hærra verði og tekjur af tóbaksgjöldum aukast, og öfugt. 

Sjá má á mynd 7 að gjöld fyrir sígarettur voru hækkuð töluvert á árunum 2008 til 

2013 og á sama tíma dró úr sölu sígarettna, þó hlutfallslega minna en tóbaksgjöldin voru 

hækkuð um. Þar sem tóbaksgjöld stýra verðinu að mestu leyti, bendir þetta til þess, að 

öllu öðru óbreyttu, að eftirspurn eftir sígarettum sé óteygin og því hafa tekjur ríkissjóðs 

aukist af sölu sígarettna. 

 

Mynd 7. Vísitölur tóbaksgjalda og tóbakssölu (2008 = 100). Heimild: Áfengis- og tóbaksverslun ríkisins, 
Hagstofa Íslands. 

Sala neftóbaks jókst hins vegar á árunum 2008 til 2011 þrátt fyrir miklar hækkanir 

tóbaksgjalda. Aukningin í sölu var hlutfallslega meiri en sem nam hækkunum gjalda á 

þessu tímabili. Á næstu tveimur árum voru gjöldin tvöfölduð en sala neftóbaks drógst 

saman um einungis 4%. Af þessu er ljóst að tekjur ríkissjóðs af sölu neftóbaks hafa 

einnig hækkað umtalsvert.  

Gjöld fyrir reyktóbak voru hækkuð jafn mikið og gjöld sígarettna en á sama tíma jókst 

sala reyktóbaks hlutfallslega meira en sem nam hækkunum tóbaksgjalda. Tekjur 

ríkissjóðs hafa þá einnig hækkað af sölu reytóbaks. 

Í kjölfar verðbreytinga má búast við meiri áhrifum á eftirspurn til lengri tíma litið en 

samkvæmt Chaloupka (1999) eru langtíma áhrif af viðvarandi verðhækkunum meiri 

heldur en skammtímaáhrifin þar sem um ávanabindandi hegðun er að ræða. Það er því 

mögulegt að söluþróunin á reyktóbaki fari að snúast við þegar lengra líður á og dregur 

mun meira úr sölu neftóbaks. 

 

4.4 Kaupmáttur ráðstöfunartekna 

Ráðstöfunartekjur eru heildartekjur einstaklinga, þ.e. launatekjur, eignatekjur og ýmsar 

tilfærslutekjur, að frádregnum sköttum og skyldum til ríkisins (Mankiw, 2004). 

Kaupmáttur ráðstöfunartekna segir til um það hve mikið af vöru og þjónustu er hægt að 

kaupa fyrir tilteknar ráðstöfunartekjur. Kaupmáttur ráðstöfunartekna breytist þegar 

heildartekjur einstaklinga, skattar og vextir breytast. Þá hefur verðbólga einnig áhrif þar 

sem hún veldur því að kaupmáttur hverrar krónu rýrnar. Kaupmáttur ráðstöfunartekna 

er því reiknaður sem breyting ráðstöfunartekna með tilliti til breytinga á vísitölu 

neysluverðs. Þegar ráðstöfunartekjur hækka umfram verðlag eykst kaupmáttur þeirra 

en minnkar þegar verðbólgustigið er hærra en hækkanir tekna (Hagstofa Íslands, e.d.).  

Mynd 8 sýnir þróun kaupmáttar ráðstöfunartekna á mann á Íslandi á tímabilinu 1996 

til 2012. Á árunum 2002 til 2008 var mikil þensla á Íslandi sem myndaðist í kjölfar 

einkavæðingar íslenskra bankanna á árunum 1998-2002. Þá hækkuðu ráðstöfunartekjur 

umfram verðlag og kaupmáttur tekna jókst að jafnaði á þessu tímabili. Aftur á móti ríkti 

mikil niðursveifla hér á landi í kjölfar bankahrunsins í lok árs 2008 og næstu árin á eftir. 

Almenn lífskjör urðu lakari, kaupmáttur ráðstöfunartekna minnkaði umtalsvert og verð á 

vöru og þjónustu hækkaði.  

Mynd 8. Kaupmáttur ráðstöfunartekna á mann 1996-2012. Heimild: Hagstofa Íslands. 

Á tímum niðursveiflu draga neytendur yfirleitt úr neyslu og skipta ef til vill yfir í 

ódýrari vörur – staðgönguvörur. Tóbak er þar ekki undanskilið og því má einnig útskýra 

staðgönguáhrifin og samdrátt í sölu sígarettna að einhverju leyti með rýrnun 

kaupmáttar ráðstöfunartekna, þó að áhrifin má að mestu leyti rekja til verðhækkana 

eins og Ásgeirsdóttir o.fl. ályktuðu með sinni rannsókn. 

5 Niðurstöður 

Miklar breytingar hafa orðið á tóbaksverði og eftirspurn eftir tóbaksvörum síðustu tvo 

áratugi. Tímabilið 2008 til 2013 var athugað sérstaklega, en þá áttu mestu breytingarnar 

sér stað. Eftirspurn eftir sígarettum og þar með sala þeirra dróst töluvert saman 

samhliða verðhækkunum, en á sama tíma jókst eftirspurn eftir reyktóbaki og neftóbaki. 

Markmið rannsóknarinnar er að kanna viðbrögð neytenda við breytingum í tóbaksverði, 

einnig að athuga hversu næm eftirspurn er eftir tóbaki á Íslandi og bera saman við 

niðurstöður rannsóknar Nguyen o.fl. Til þess var rýnt í þróun raunverðs nokkurra 

tóbaksvara, eins og sjá má í kafla 4.2, sem og heildarsölumagn fyrir hverja tóbakstegund 

fyrir sig. Verðteygni og verðvíxlteygni eftirspurnar voru reiknaðar út fyrir hverja tegund 

tóbaks fyrir sig á tímabilinu 2008 til 2013 og bornar saman við teygni undanfarinna ára. 

Þá voru tóbakstegundir skoðaðar hver í sínu lagi fremur en að skoða sölu tóbaks í heild, 

vegna þess hve vöruflokkun skiptir miklu máli, eins og nefnt var í kafla 2.2.  

Sölutölur tóbaks og tóbaksgjöldin er einkaheimild frá ÁTVR þar sem ársskýrslur voru 

ekki fáanlegar lengra aftur í tíma en til ársins 2000. Sala tóbaks frá árinu 1996 til 2013 

eru heildarsölutölur hverjar tegundar fyrir sig á öllu landinu, þó ekki sé sundurliðað eftir 

vörumerkjum. Sölutölur tóbaks fengust í þremur mismunandi einingum. Sala sígarettna 

er talin í kartonum, sala vindla er í stykkjatali, sala reyktóbaks og nef-og munntóbaks er 

mæld í kílógrömmum.  

Gögn um tóbaksverð og verðlagsbreytingar fengust hjá Hagstofu Íslands. Verð á 

tóbaksvörum eru mælingar hvers árs sem skráðar eru fyrir febrúar, maí, ágúst og 

nóvember, með þeim undantekningum að á árinu 1996 var ein skráning í nóvember þar 

sem að gögnin fengust ekki lengur aftur í tímann og á árinu 2014 var ein skráning í 

febrúar, en ekki var komið að næstu skráningu þegar þessi ritgerð var í smíðum. 

Meðalverð fyrir hvert ár var síðan notað í teygniútreikningum og gögnin voru leiðrétt 

fyrir verðbólgu með vísitölu neysluverðs með 1996 sem viðmiðunarár. 

5.1 Magn- og verðvísitölur tóbakstegunda 

Ef skoðaðar eru magn- og verðvísitölur tóbaks samtímis er ljóst að neytendur 

mismunandi tóbakstegunda hegða sér á mismunandi hátt. Samkvæmt þessum 

niðurstöðum má álykta að eftirspurn eftir sígarettum sé háð verði þeirra og um neikvætt 

samband sé þar að ræða. Þó svo að verðbreytingar séu ekki eini þátturinn sem hefur 

áhrif á eftirspurn, má rekja meirihluta áhrifa til þeirra, eins og fyrri rannsóknir hafa sýnt 

fram á. Á mynd 9 má sjá að raunverð er að hækka lítillega og á sama tíma dregur úr sölu 

sígarettna. 

 

Mynd 9. Vísitölur raunverðs og sölu sígarettna (2008 = 100). Heimild: Áfengis- og tóbaksverslun ríkisins, 
Hagstofa Íslands. 

Ef litið er á tímabilið í heild sinni frá 2008 til 2013 þá er hækkaði raunverðið um 38%, 

en sala dróst saman um 33%. Mestar breytingar á sölu sígarettna voru frá 2009 til 2010 

þegar sala dróst saman um 11% og síðan um 12% frá 2012 til 2013. Breytingar á 

raunverði voru mestar frá 2008 til 2009, en þá lækkaði raunverðið um 12% og um 14% 

frá 2012 til 2013. Þessar verðbreytingar má rekja að mestu leyti til breytinga á 

tóbaksgjöldum en, eins og fjallað var um í kafla 4.2, hækkuðu gjöldin verulega árið 2013. 

Aftur á móti hefur neysla reyktóbaks aukist til muna frá árinu 2008 samhliða miklum 

hækkunum í raunverði þess. Á mynd 10 sést að sala jókst gríðalega frá 2008 til 2010, 

eða um 84%. Hún dróst síðan saman um tæp 12% frá 2010 til 2011 og frá 2011 jókst hún 

um samtals 18%. Heildar aukning í sölu reyktóbaks frá 2008 til 2013 var 92%. Ef litið er á 

breytingar á raunverði reyktóbaks hækkaði það einnig töluvert, en þó ekki með jafn 

miklum hraða til að byrja með. Raunverðið hækkaði um 14,4% frá árinu 2008 til 2009. 

Mesta breytingin er þó frá 2012 til 2013, en þá hækkaði raunverðið um 47%, sem má 

rekja til hækkunnar tóbaksgjalda árið 2013. Á heildina litið hækkaði raunverð reyktóbaks 

um 95% á umræddu tímabili. 

 

Mynd 10. Vísitölur raunverðs og sölu reyktóbaks (2008 = 100). Heimild: Áfengis- og tóbaksverslun 
ríkisins, Hagstofa Íslands. 

Samkvæmt niðurstöðunum sem við sjáum á mynd 11 er mikil aukning í sölu 

neftóbaks fljótlega eftir hrunið 2008. Sala neftóbaks jókst mest frá 2008 til 2009 um 

19,2% og frá 2010 til 2011 um 18,4%. Ef litið er á breytingar á raunverði neftóbaks má 

sjá að raunverðið hækkaði talsvert frá 2008 til 2010 eða samtals um tæp 40% og síðan 

aftur um 26% frá 2011 til 2012. Mesta verðbreytingin er þó á árinu 2013 þegar 

raunverðið hækkaði um 65% frá árinu á undan og má þessar verðhækkanir einnig rekja 

til hækkunnar tóbaksgjalda 2012 og 2013. Þá fyrst hækkaði verð neftóbaks fram yfir 

verð sígarettna. Í kjölfar dró úr sölu neftóbaks um rétt tæplega 5% á árinu 2012 og 4% á 

árinu 2013. 

Mynd 11. Vísitölur raunverðs og sölu neftóbaks (2008 = 100). Heimild: Áfengis- og tóbaksverslun 
ríkisins, Hagstofa Íslands. 

 

5.2 Verðteygni tóbakstegunda  

Eigin verðteygni og verðvíxlteygni voru reiknaðar út fyrir hverja tegund tóbaks um sig og 

niðurstöður eru birtar í töflu 1. 

Tafla 1. Eftirspurnarteygni tóbakstegunda. Heimild: Áfengis- og tóbaksverslun ríkisins, Hagstofa Íslands. 

 
Teygni eftirspurnar 

Tegund tóbaks 
 

Eigin verðteygni 

 
  1996-2013 1996-2007 2008-2013 

Sígarettur 
 

-0,488 -0,302 -0,853 

Reyktóbak 
 

0,062 -1,218 0,973 

Neftóbak 
 

0,323 0,512 0,208 

  
Verðvíxlteygni 

Reyktóbak 1) 
 

0,101 -0,938 2,404 

Neftóbak 1) 
 

1,255 0,604 1,003 

Neftóbak 2)   0,770 0,784 0,406 

1) m.t.t sígarettna     
2) m.t.t reyktóbaks 

   

    
Niðurstöðurnar gefa til kynna að efnahagshrunið árið 2008 hefur haft áberandi áhrif 

á tóbaksmarkaðinn hér á landi. Verðteygni eftirspurnar var breytileg eftir því fyrir hvaða 

tímabil hún var athuguð, en þó voru flest öll gildi á bilinu -1 og 1, þ.e. eftirspurn var í 

flestum tilfellum óteygin. Verðhækkanir virðast hafa haft talsvert meiri áhrif á 

neytendur eftir hrun heldur en þær gerðu áður. Eftirspurn eftir sígarettum varð næmari 

verðbreytingum á árunum eftir hrun þótt hún sé áfram lítið teygin. Til að mynda hefur 

10% hækkun í raunverði sígarettna dregið úr eftirspurn þeirra um 3% á tímabilinu 1996 

til 2007 en um 8,5% á árunum eftir hrun.  

Verðbreytingar höfðu mikil áhrif á neytendur reyktóbaks bæði fyrir og eftir hrun en 

reyktóbak breyttist úr því að vera teygin vara á tímabili 1996 til 2007 yfir í vöru með 

nánast hlutlausa verðteygni eftir hrun. Þá breyttist eftirspurn nánast jafn mikið og sem 

nam verðbreytingum, þ.e. jókst um 9,7% við 10% hækkun í raunverði. Hins vegar er ekki 

þar með sagt að neytendur hafi sótt meira í reyktóbakið vegna þess að verð þess 

hækkaði. Eins og við sáum í kafla 5.1 hefur mikið dregið úr sölu sígarettna eftir hrunið og 

sala reyktóbaks aukist á sama tíma, sem bendir til þess að reykingamenn hafi skipt 

sígarettum hægt og rólega út fyrir reyktóbak. Jafnvel þó að pakki af reyktóbaki hafi verið 

dýrari en sígarettupakki í krónum talið og sé enn, þá getur reyktóbakið ef til vill dugað 

meðal reykingamanni lengur vegna þess að reyktóbak er sterkara og áhrif þess vara 

lengur í líkamanum, því reykist það sjaldnar og jafnvel minna af því í einu. 

Niðurstöður sýna einnig að 10% hækkun í raunverði sígarettna dró úr eftirspurn eftir 

reyktóbaki um 9,4% fyrir 2008 en jók eftirspurn um 24% eftir sama ár. Þar sem 

víxlverðteygni reyktóbaks var jákvæð má álykta að eftir hrun hafi reyktóbak breyst í 

staðgönguvöru sígarettna. 

Verðteygni neftóbaks var einnig lítið teygin en, öfugt og við sígarettur, höfðu 

verðbreytingar haft hlutfallslega minni áhrif á neytendur eftir hrun en þær gerðu fyrir 

hrun. Við 10% verðhækkun dróst eftirspurn saman um 2% á tímabili 2008 til 2013 en um 

5% á árunum á undan. Niðurstöður benda að auki til þess að neftóbak hafi komið í stað 

bæði sígarettna og reyktóbaks og sjá má á mynd 6 að sú þróun hófst strax upp úr 2001. 

Það má því álykta að tóbaksvarnir, aðrar en verðhækkanir5, hafi einnig átt einhverja 

hlutdeild í aukningu eftirspurnar eftir neftóbaki, en af niðurstöðum er ljóst að um 

greinilegt samband milli reykinga og neftóbaksnotkun sé að ræða. Við 10% hækkun í 

                                                      

5
 Nánar tiltekið reykingabann árið 2002 og síðan 2007. 

raunverði sígarettna fyrir 2008 jókst eftirspurn eftir neftóbaki um 6% en eftir 2008 var 

aukingin hlutfallslega jafn mikil og sem nam verðhækkun. Hins vegar höfðu 

verðhækkanir reyktóbaks hlutfallslega minni áhrif á neytendur neftóbaks eftir hrun en 

þær gerðu á árunum á undan. Eftirspurn jókst um tæplega 8% þegar raunverð 

reyktóbaks hækkaði um 10% á árunum fyrir hrun og um 4% eftir það. Sjá má þessar 

niðurstöður myndrænt á mynd 12. 

 

Mynd 12. Verðteygni tóbakstegunda. Heimild: Áfengis- og tóbaksverslun ríkisins, Hagstofa Íslands. 

Þessar niðurstöður koma á óvart, en búist var við að verðhækkun myndi hafa 

neikvæð áhrif á eftirspurn eftir tóbaksvörum, bæði sígarettum sem og öðru tóbaki. 

 

5.3 Samanburður við önnur Evrópulönd 

Niðurstöður okkar voru bornar saman við niðurstöður úr rannsókn Nguyen o.fl. frá árinu 

2012 á ellefu evrópskum löndum, sem fjallað var um í þriðja kafla. Helstu niðurstöður 

þeirrar rannsóknar má sjá í tölflu 2. Síðan var athugað hvernig Íslendingar myndu haga 

neyslu sinni ef þeir höguðu sér líkt og neytendur í öðrum löndum. Til þess á ná fram 

þeirri niðurstöðu, var gert ráð fyrir því að verðteygni úr töflu 2 gilti á Íslandi. Miðgildi af 

skammtíma verðteygni (-0,399) var notað fyrir sígarettur en fyrir reyktóbak og neftóbak 

voru gildi -0,43 og -0,24 notuð. Niðurstöður útreikninga og samanburður við íslenskar 

sölutölur má sjá myndrænt á mynd 13, 14 og 15. 

Tafla 2. Verðteygni úr rannsókn Nguyen o.fl. Heimild: Nguyen, Rosenqvist og Pekurinen. 

                 Eigin verðteygni Verðvíxlteygni 

Tegund tóbaks   Skammtíma Langtíma m.t.t verð 
sígarettna 

Sígarettur 1) 
 

[-0,3; -0,4] [-0,21; -1,49] 
 Pípu - og reyktóbak 2) 

 
-0,426 -1,163 1,733 

Neftóbak 3)   -0,240 0,508 -0,128 

1) Öll löndin    2) Finnland    3) Svíþjóð   

  
   

Niðurstöður úr töflum 1 og 2 gefa til kynna að neytendur sígarettna á Íslandi 

brugðust við verðbreytingum á svipaðan hátt og neytendur í evrópskum löndunum. 

Þegar horft er á tímabilið fyrir efnahagshrun 2008, má sjá að verðteygni sígarettna á 

Íslandi (-0,302) er innan bils niðurstaðna Nguyen o.fl. Ef við skoðum heildartímabilið, 

1996 til 2013, sjáum við að verðteygni fer aðeins út fyrir bilið en áhrif hrunsins hafa 

líklegast eitthvað um það að segja. Að auki sýna niðurstöður að frá 1996 til 2008 er 

væntanleg sala sígarettna að þróast með svipuðum hætti og salan á Íslandi gerði fyrir 

hrun en eftir það dró hlutfallslega meira úr sölu sígarettna hér á landi í samanburði við 

væntanlega sölu. Þá má því álykta að verðbreytingar sígarettna í kjölfar hrunsins hafi 

haft töluvert meiri áhrif á Íslendinga heldur en þær hefðu gert á neytendur í öðrum 

evrópskum löndum. Á mynd 13 má sjá samanburð á væntanlegri sölu sígarettna og 

raunverulegri sölu hér á landi.  

 

Mynd 13. Samanburður sölu sígarettna. Heimild: Áfengis- og tóbaksverslun ríkisins; Nguyen, Rosenqvist 
og Pekurinen. 

Verðbreytingar pípu- og reyktóbaks í Finnlandi höfðu minni áhrif á eftirspurn þar 

heldur en verðbreytingar reyktóbaks á Íslandi höfðu á eftirspurn eftir reyktóbaki hér á 

landi. Hins vegar var langtíma verðteygni pípu- og reyktóbaks í Finnlandi (-1,163) nánast 

eins og verðteygni reyktóbaks á Íslandi á tímabilinu 1996 til 2007 (-1,218). Sjá má á 

mynd 14 að sala reyktóbaks hér á landi þróaðist að mestu leyti í andstæða átt við 

væntanlega sölu. Niðurstöðurnar gefa til kynna að verðbreytingar á árunum eftir hrun 

hefðu dregið úr eftirspurn eftir reyktóbaki hér á landi í stað þess að auka hana, ef 

Íslendingar höguðu neyslu sinni eins og neytendur í Finnlandi. 

 

Mynd 14. Samanburður sölu reyktóbaks. Heimild: Áfengis- og tóbaksverslun ríkisins; Nguyen, 
Rosenqvist og Pekurinen. 

Neftóbakið virðist vera óteygin vara bæði á Íslandi og í Svíþjóð, en þar í landi höfðu 

verðbreytingar neftóbaks þó neikvæð áhrif á eftirspurn þess. Líkt og í tilfelli reyktóbaks, 

er verðteygni neftóbaks á Íslandi fyrir hrun (0,512) nánast eins og langtíma verðteygni 

neftóbaks í Svíþjóð (0,508). Á mynd 15 má sjá þróun sölu neftóbaks í samanburði við 

væntanlega sölu. Ef Íslendingar höguðu sér eins og Svíar hefðu verðbreytingar hér á 

landi haft hlutfallslega miklu minni áhrif á eftirspurn, en söluþróunin væri samt sem 

áður á niðurleið allt tímabilið.  

Mynd 15. Samanburður sölu neftóbaks. Heimild: Áfengis- og tóbaksverslun ríkisins; Nguyen, Rosenqvist 
og Pekurinen. 

Skoðum því næst verðvíxlteygni reyktóbaks og neftóbaks. Eins og ályktað var í kafla 

5.2 þá hefur reyktóbak orðið að staðgönguvöru sígarettna hér á landi ef horft er á 

tímabilið eftir hrun og breytingar á verði sígarettna höfðu töluverð áhrif á eftirspurn 

eftir reyktóbaki. Pípu- og reyktóbak í Finnlandi virtist einnig vera staðgönguvara 

sígarettna og Finnar brugðust hlutfallslega meira við breytingum á verði þeirra. 

Verðvíxlteygni neftóbaks í Finnlandi stóðst ekki væntingar þeirra Nguyen o.fl. vegna 

neikvæðs formerkis en þeir bjuggust við að neftóbakið væri einnig staðgönguvara 

sígarettna. Á Íslandi virðist raunin einmitt vera sú. Neftóbakið var mun ódýrara árið 

1996 og það lítur út fyrir það að í kringum síðustu aldamótin hafi neftóbak komist í tísku 

á ný. Síðan hefur reykingabann á flestum almennum stofnunum (2002) og öllum 

veitinga-og skemmtistöðum á landinu (2006) sennilega ýtt undir neyslu á neftóbaki. Þar 

sem neftóbaksnotkun er reyklaus hafa einhverjir skipt sígarettum og janfvel reyktóbaki 

út fyrir neftóbak þar sem þá gætu þeir neytt tóbaks á umræddum stöðum án þess að 

brjóta lög. 

Í hnotskurn má álykta að verðbreytingarnar í kjölfar hrunsins 2008 hafi haft töluvert 

meiri áhrif á Íslendinga heldur en þær hefðu gert í öðrum Evrópulöndum. Samkvæmt 

þessum niðurstöðum er nokkuð ljóst að niðursveiflan eftir hrunið hafði neikvæð áhrif á 

sölu sígarettna, en á sama tíma jókst sala reyktóbaks og neftóbaks meira en það hefði 

gert væri hegðun Íslendinga sambærileg við hegðun neytenda í evrópskum löndum.  

Þegar talað er um að reykingar séu á niðurleið er að öllum líkindum ekki gert upp á 

milli reyktóbaks og sígarettna. Ef Íslendingar höguðu sér eins og Finnar, hefði sala 

reyktóbaks dregist saman í niðursveiflunni. Hins vegar virðist sem svo að reyktóbak sé 

að breytast í staðgönguvöru sígarettna frá árinu 2008. Þá er verðteygni jákvæð og þess 

vegna ekki í samræmi við væntanlega sölu. Sala reyktóbaks myndi líklega þróast með 

sambærilegum hætti og sala sígarettna ef ekki væri um staðgönguáhrif vegna 

verðhækkana að ræða. 

6 Lokaorð 

Töluverðar breytingar hafa orðið á tóbaksverði á Íslandi í kjölfar skattahækkana eftir 

efnahagshrun 2008. Tekjur ríkissins af tóbakssölu hafa samt sem áður aukist þrátt fyrir 

auknar álögur.  

Markmið ritgerðar var að kanna viðbrögð neytenda við þessum verðbreytingum, að 

athuga hversu næm eftirspurn eftir tóbaki er við verðbreytingum og að lokum að bera 

niðurstöðurnar saman við niðurstöður rannsóknar Nguyen o.fl. Eigin verðteygni og 

verðvíxlteygni eftirspurnar voru reiknaðar út. Svör fengust við eftirfarandi 

rannsóknarspurningum sem lagt var upp með í upphafi ritgerðar:  

 Hver voru viðbrögð neytenda við verðbreytingum á tóbaksmarkaði eftir 
efnahagshrunið 2008? 

 Hversu næm er eftirspurn eftir tóbaki við verðbreytingunum? 

 Hvernig myndi tóbakssala þróast hér á landi ef Íslendingar höguðu neyslu 
sinni líkt og neytendur í öðrum löndum? 

Búist var við að verðhækkanir myndu draga úr eftirspurn eftir tóbaki óháð tegund og 

af þessum niðurstöðum er ljóst að sú er ekki raunin. Samkvæmt niðurstöðunum hafa 

verðbreytingar í flestum tilfellum haft töluverð áhrif á neyslu tóbaks. Sala sígarettna 

dróst saman um 33%, sala reyktóbaks nær tvöfaldaðist og neftóbaks jókst um rúm 40%. 

Síðan snerist þróunin við og sala neftóbaks minnkaði um 7% árið 2012 og tæp 6% árið 

2013. Það má því álykta að eftirspurn eftir sígarettum og neftóbaki sé á niðurleið nú til 

dags en eftirspurn eftir reyktóbaki að aukast. 

Neytendur sígarettna bregðast hlutfallslega minna við en sem nemur verðbreytingum 

þar sem við 10% verðhækkun dregur úr eftirspurn um 8,5%. Sígarettur virðast vera 

næmari verðbreytingum eftir hrun en áður, eins og búist var við.  

Neytendur reyktóbaks bregðast nánast jafn mikið við og sem nemur verðbreytingum 

en verðteygni reyktóbaks var 0,97. Hins vegar var reyktóbak næmara verðbreytingum 

fyrir hrun en eftir það, sem er gegn okkar væntingum. Verðvíxlteygni reyktóbaks er 

frekar há eða 2,4, sem benti til þess að reyktóbak hafi breyst í staðgönguvöru sígarettna 

á árunum eftir hrun. Áhugavert verður að fylgjast áfram með eftirspurn eftir reyktóbaki 

næstu árin. Hvort að eftirspurn eigi eftir að minnka á árinu 2014 eða það taki lengri tíma 

fyrir neytendur að aðlagast og hvort frekari verðhækkun þurfi til þess að hafa áhrif á 

eftirspurnina. 

Neftóbak virðist vera lítið teygin vara en þó höfðu verðbreytingar mun minni áhrif á 

eftirspurn eftir hrun (0,21) en þær gerðu fyrir hrun (0,51). Verðhækkanir dugðu ekki til 

þess að draga úr neyslu á neftóbaki fyrr en árinu 2012, þegar verðið hækkaði langt 

umfram verðlag. Samkvæmt fræðum koma áhrifin af varanlegum verðbreytingum ekki 

strax fram vegna ávanabindandi eðlis tóbaks og fíknar, og til skemmri tíma eru þau því 

minni. Staðgönguáhrifin höfðu líklegast einnig mikið um þessar niðurstöður að segja. 

Verðvíxlteygni neftóbaks var 1 gagnvart sígarettum og 0,41 gangvart reyktóbaki. Það má 

því álykta að neftóbak sé staðgönguvara bæði sígarettna og reyktóbaks hér á landi.  

Höfðu Íslendingar hagað neyslu sinni líkt og neytendur í öðrum evrópskum löndum, 

myndi draga mun minna úr sölu sígarettna, en sala reyktóbaks og neftóbaks myndi 

dragast saman í stað þess að aukast.  

Ekki má gleyma að útreikningar á verðteygni taka mið af verðbreytingum að öllu öðru 

óbreyttu og þessar forsendur eru því ekki hæfar í raunveruleikanum. Því er líklegt að 

rekja megi breytingar á tóbaksneyslu til margra annara þátta samtímis og að áhrifin af 

verðbreytingum einum og sér séu því ofmetin.  

Mikill árangur hefur verið af forvarnarstarfi undanfarin ár hér á landi. Með aukinni 

vitneskju um skaðleg áhrif tóbaksnotkunar leita fleiri sér aðstoðar við að hætta að reykja 

og neyta annars tóbaks. Með forvörnum er ætlað að draga úr allri tóbaksnotkun en 

áhrifin virðast meiri á reykingafólk. Því styð ég ályktun Nguyen o.fl um að beina þurfi 

tóbaksvarnaraðgerðum, öðrum en verðbreytingum, í átt að öllu tóbaki fremur en 

reykingum eingöngu. Mikilvægt er að leggja einkum áherslu á neftóbak, þar sem ungt 

fólk sækist fremur í það. Með tilliti til þróunnar tóbaksneyslu er augljóst að slíkar 

aðgerðir eru nauðsynlegar hér á landi. 

Áhugaverð rannsókn í framhaldi af þessari væri að meta verðteygni eftirspurnar með 

tölfræðilegum aðferðum til þess að fá betri vitneskju um næmni eftirspurnar eftir tóbaki 

á Íslandi. Það væri hægt að nota fíknilíkön líkt og Nguyen o.fl. gerðu í rannsókn sinni 

2012. Í sitt hvoru lagi væri hægt meta skammsýna fíknilíkan og skynsama fíknilíkan og 

bera síðan niðurstöðurnar saman. 



 

45 

Heimildaskrá 
 

Áfengis- og tóbaksverslun ríkisins. (2011). Ársskýrsla 2010. Reykjavík: Höfundur. 

Áfengis- og tóbaksverslun ríkisins. (2013). Ársskýrsla 2012. Reykjavík: Höfundur. 

Áfengis- og tóbaksverslun ríkisins. (2013). Sala tóbaks magn 1979-2012 [tafla]. Fengið 
frá Sædísi Sigurbjörnsdóttur (starfsmaður ÁTVR) 21. nóvember 2013. 

Áfengis- og tóbaksverslun ríkisins. (2013). Breytingar á áfengis- og tóbaksgjöldum 
[tafla]. Fengið frá Erni Stefánssyni (starfsmaður ÁTVR) 14. október 2013. 

Áhrif skattahækkana á neyslu vanmetin. (2011, 12. ágúst). Morgunblaðið. Sótt 21. 
janúar 2014 af http://www.mbl.is/frettir/ 

Ásgeirsdóttir T.L., Corman H., Noonan K., Ólafsdóttir Þ. og Reichman N.E. (2013). Was 
the economic crisis of 2008 good for Icelanders? Impact on health behaviors 
[rafræn útgáfa]. Economics and Human Biology, 13, 1-19. 

Becker G.S., Grossman M. Og Murphy K.M. (jun 1994) An empirical analysis of cigarette 
addiction. The American Economic Review, 84(3), 396-418. Sótt 3. apríl af 
http://www.jstor.org/stable/2118059?seq=2 

Boundless. (e.d.). Determinants of price elasticity of demand. Sótt 24. febrúar 2014 af 
https://www.boundless.com/economics/elasticity-and-its-implications/price-
elasticity-of-demand/determinants-of-price-elasticity-of-demand/ 

Capacent Gallup. (2014). Landlæknisembættið. Umfang reykinga – Samantekt 2013. 
Sótt 7. mars 2014 af 
http://www.landlaeknir.is/servlet/file/store93/item22223/4022967_Arsskyrsla_rey
kinga_100114.pdf 

Chaloupka F. J. (1999). How Effective are Taxes in Reducing Tobacco Consumption? Í C. 
Jeanrenaud og N. Soguel (ritstjórar), Valuing the Costs of Smoking: Assessment 
Methods, Risk Perceptions and Policy Option (bls. 205-218). The Netherlands: 
Kluwer Academic Publishers 

Embætti landlæknis. (2012). Reykingar Íslendinga 1989-2012 [tafla]. Sótt 10. mars 2012 
af http://www.landlaeknir.is/ 

Embætti landlæknis. (2014). Árlegar kannanir á umfangi reykinga. Sótt 7. mars 2014 af 
http://www.landlaeknir.is/tolfraedi-og-rannsoknir/tolfraedi/heilsa-og-
lidan/tobaksnotkun/ 

https://www.boundless.com/economics/elasticity-and-its-implications/price-elasticity-of-demand/determinants-of-price-elasticity-of-demand/
https://www.boundless.com/economics/elasticity-and-its-implications/price-elasticity-of-demand/determinants-of-price-elasticity-of-demand/
http://www.landlaeknir.is/tolfraedi-og-rannsoknir/tolfraedi/heilsa-og-lidan/tobaksnotkun/
http://www.landlaeknir.is/tolfraedi-og-rannsoknir/tolfraedi/heilsa-og-lidan/tobaksnotkun/


 

46 

Friðrik H. Jónsson og Sigurður J. Grétarsson. (2007). Gagnfræðakver handa 
háskólanemum (4. útgáfa). Reykjavík: Háskólaútgáfan. 

Hagstofa Íslands. (e.d.). Spurningar og svör. Sótt 14. apríl 2014 af 
http://www.hagstofa.is/pages/2249#13 

Hagstofa Íslands (2013). Ráðstöfunartekjur heimilageirans 1994-2011 [tafla]. Sótt þann 
14. apríl 2014 af 
http://www.hagstofa.is/?PageID=2602&src=https://rannsokn.hagstofa.is/pxis/Dialo
g/varval.asp?ma=THJ06010%26ti=R%E1%F0st%F6funartekjur+heimilageirans+1994
%2D2012%26path=../Database/thjodhagsreikningar/tekjuskipting/%26lang=3%26u
nits=Millj%F3n%20kr%F3nur/hlutfall/%FE%FAsund%20kr%F3nur 

Hagstofa Íslands. (2014). Breytingar á vísitölu neysluverðs frá 1988 [tafla]. Sótt 27. 
febrúar 2014 af 
http://www.hagstofa.is/Pages/711?src=/temp/Dialog/varval.asp?ma=VIS01000%26
ti=Breytingar+%E1+v%EDsit%F6lu+neysluver%F0s+fr%E1+1988%26path=../Databas
e/visitolur/neysluverd/%26lang=3%26units=V%EDsit%F6lur%20og%20hlutf%F6ll 

Hagstofa Íslands. (2014). Verð á nokkrum vörutegundum og þjónustu 1996-2014 [tafla]. 
Sótt 27. febrúar 2014 af 
http://www.hagstofa.is/?PageID=2599&src=https://rannsokn.hagstofa.is/pxis/Dialo
g/varval.asp?ma=VIS05200%26ti=Ver%F0+%E1+nokkrum+v%F6rutegundum+og+%F
Ej%F3nustu+1996%2D2014%26path=../Database/visitolur/neysla/%26lang=3%26un
its=me%F0alver%F0 

Hagstofa Íslands (2014). Reykingavenjur 15-79 ára 1987-2012 [tafla]. Sótt 27. mars 2014 
af 
http://www.hagstofa.is/?PageID=2603&src=https://rannsokn.hagstofa.is/pxis/Dialo
g/varval.asp?ma=HEI07101%26ti=Reykingavenjur+15%2D79+%E1ra+1987%2D2012
++%26path=../Database/heilbrigdismal/afengiogreyk/%26lang=3%26units=Hlutfall 

Hjartavernd. (2004). Reykingar – dauðans alvara. Sótt 21. janúar 2014 af 
http://www.hjarta.is/Uploads/document/Baeklingar/Reykingar.pdf 

IARC. (2004). Tobacco Smoke and Involuntary Smoking. Í IARC Monographs on the 
Evaluation of Carcinogenic Risks to Humans, nr. 83. Sótt 26. mars 2014 af 
http://monographs.iarc.fr/ENG/Monographs/vol83/mono83.pdf 

Lög um gjald af áfengi og tóbaki nr. 96/1995 

Lög um verslun með áfengi og tóbak nr. 86/2011 

Lög um tóbaksvarnir nr. 6/2002  

Mankiw N.G. (2004). Principles of Economics. Third edition. London: South Western. 

 

http://www.hagstofa.is/Pages/711?src=/temp/Dialog/varval.asp?ma=VIS01000%26ti=Breytingar+%E1+v%EDsit%F6lu+neysluver%F0s+fr%E1+1988%26path=../Database/visitolur/neysluverd/%26lang=3%26units=V%EDsit%F6lur%20og%20hlutf%F6ll
http://www.hagstofa.is/Pages/711?src=/temp/Dialog/varval.asp?ma=VIS01000%26ti=Breytingar+%E1+v%EDsit%F6lu+neysluver%F0s+fr%E1+1988%26path=../Database/visitolur/neysluverd/%26lang=3%26units=V%EDsit%F6lur%20og%20hlutf%F6ll
http://www.hagstofa.is/Pages/711?src=/temp/Dialog/varval.asp?ma=VIS01000%26ti=Breytingar+%E1+v%EDsit%F6lu+neysluver%F0s+fr%E1+1988%26path=../Database/visitolur/neysluverd/%26lang=3%26units=V%EDsit%F6lur%20og%20hlutf%F6ll
http://www.hagstofa.is/?PageID=2599&src=https://rannsokn.hagstofa.is/pxis/Dialog/varval.asp?ma=VIS05200%26ti=Ver%F0+%E1+nokkrum+v%F6rutegundum+og+%FEj%F3nustu+1996%2D2014%26path=../Database/visitolur/neysla/%26lang=3%26units=me%F0alver%F0
http://www.hagstofa.is/?PageID=2599&src=https://rannsokn.hagstofa.is/pxis/Dialog/varval.asp?ma=VIS05200%26ti=Ver%F0+%E1+nokkrum+v%F6rutegundum+og+%FEj%F3nustu+1996%2D2014%26path=../Database/visitolur/neysla/%26lang=3%26units=me%F0alver%F0
http://www.hagstofa.is/?PageID=2599&src=https://rannsokn.hagstofa.is/pxis/Dialog/varval.asp?ma=VIS05200%26ti=Ver%F0+%E1+nokkrum+v%F6rutegundum+og+%FEj%F3nustu+1996%2D2014%26path=../Database/visitolur/neysla/%26lang=3%26units=me%F0alver%F0
http://www.hagstofa.is/?PageID=2599&src=https://rannsokn.hagstofa.is/pxis/Dialog/varval.asp?ma=VIS05200%26ti=Ver%F0+%E1+nokkrum+v%F6rutegundum+og+%FEj%F3nustu+1996%2D2014%26path=../Database/visitolur/neysla/%26lang=3%26units=me%F0alver%F0
http://www.hjarta.is/Uploads/document/Baeklingar/Reykingar.pdf


 

47 

Nguyen L., Rosenqvist G. og Pekurinen M. (2012). Demand for Tobacco in Europe: An 
Econometric Analysis of 11 Countries for the PPACTE Project. Sótt 30. janúar 2014 af 
http://www.worldheartfederation.org/fileadmin/user_upload/documents/Tobacco
/Singapore_Workshop_2012/Resources/higher_tobacco_taxes.pdf 

Perloff J.M. (2007). Microeconomics. Fourth edition. London: Pearson Education, Inc. 

Ruhm C.J. (2003). Good times make you sick [rafræn útgáfa]. Journal of Health 
Economics, 22(4), 637–658.  

Ruhm C.J. (2004). Healthy living in hard times [rafræn útgáfa]. Journal of Health 
Economics, 24(2), 341–363.  

Stanford School of Medicine. (e.d.). Stanford Research into the Impact of Tobacco 
Advertising.Tobacco advertising themes. Sótt 28. mars 2014 af 
http://tobacco.stanford.edu/tobacco_main/main.php 

Sveinn Magnússon. (2012, október). Hvað ár byrjuðu forvarnir gegn tóbaksnotkun á 
Íslandi? Sótt 27. mars 2014 af http://www.visindavefur.is/ 

Taurus J.A. og Chaloupka F.J. (1999). Price, Clean Indoor Air Laws, and Cigarette 
Smoking: Evidence from Longitudinal Data for Young Adults. (Rannsóknaskýrsla nr. 
6937). Cambridge: National Bureau of Economic Research.  

Viðar Jensson (2007, október). Munntóbak er heilsuspillandi. Sótt 27. mars 2014 af 
http://www.landlaeknir.is/heilsa-og-
lidan/tobaksvarnir/greinar/grein/item14717/Munntobak-er-heilsuspillandi 

Viðar Jensson. (2014, janúar). Tíðni reykinga á niðurleið. Sótt 6. mars 2014 af 
http://www.landlaeknir.is/um-embaettid/frettir/frett/item22222/Tidni-reykinga-a-
nidurleid 

Wasserman J., Manning W.G., Newhouse J.P. og Winkler J.D. (1991). The effects of 
excise taxes and regulations on cigarette smoking [rafræn útgáfa]. Journal of Health 
Economics, 10(1), 43-64.  

Þóra Helgadóttir. (2003). Kostnaður vegna reykinga á Íslandi árið 2000. Reykjavík: 
Hagfræðistofnun. 

http://www.worldheartfederation.org/fileadmin/user_upload/documents/Tobacco/Singapore_Workshop_2012/Resources/higher_tobacco_taxes.pdf
http://www.worldheartfederation.org/fileadmin/user_upload/documents/Tobacco/Singapore_Workshop_2012/Resources/higher_tobacco_taxes.pdf

